
ᓄᓇᕕᒻᒥ ᖃᓄᐃᖕᖏᓯᐊᕐᓂᓕᕆᕕᒻᒥ ᐱᓇᓱᑦᑏᑦ ᕿᒪᑦᑕᐅᖃᒻᒥᐅᕗᑦ ᐃᓅᒍᓐᓀᑐᒧᑦ: 

ᓄᓇᕕᒻᒥ ᖃᐅᔨᒻᒫᕆᔭᐅᔪᒻᒪᕆᒻᒧᑦ  
 

ƒ5Jx6, fÑ4, ty7WE (, @)!$-  – ᐅᓐᓄᐊᑯᑦ ᑎᓯᒻᐱᕆ 7-ᒥ, ᓄᓇᕕᒻᒥ 
ᐃᓗᓯᓕᕆᕕᒻᒥ ᑲᑎᒪᔨᐅᖃᑕᐅᔪᖅ, ᐃᒡᓚᓱ ᐸᐅᔪᖏ ᓯᓂᑦᓱᓂ ᐃᓅᒍᓐᓀᑐᕕᓂᐅᓚᐅᔪᒻᒪᑦ 
ᐊᓇᕐᕋᓯᒪᑦᓱᓂ ᓴᒡᓗᓂ. ᓄᓇᕕᒻᒥ ᐃᓗᓯᓕᕆᕕᒻᒥ ᑲᑎᒪᔩᑦ ᑐᒃᓯᒪᐅᑎᖃᕐᐳᑦ ᓱᕐᕋᑕᐅᑦᓱᑎᓪᓗ 
ᕿᒪᑦᑕᐅᓂᕐᒥᓄᑦ ᐊᕐᓇᒧᑦ ᐃᓄᑦᓯᐊᒪᕆᐅᓲᒧᑦ ᐱᒍᑦᔨᔨᒋᖃᑦᑕᓚᐅᕐᑕᒥᓄᑦ, ᓄᓇᕐᖃᑎᒥᓂᓪᓗ 
ᓄᓇᕕᒻᒥᐅᓕᒫᓂᓪᓗ ᐱᒍᑦᔨᓯᒪᒻᒥᓱᓂ.     
 
ᐃᓘᓐᓀᓄᑦ ᓇᓪᓕᒋᔭᐅᑦᓱᓂ, ᐃᒡᓚᓱ ᐊᕐᕌᒍᓂ ᐊᒥᓱᓂ ᓄᓇᓕᓐᓂᒃ ᐱᒍᑦᔨᔨᐅᓯᒪᕗᖅ 
ᖃᓄᐃᖕᖏᓯᐊᕐᓂᓕᕆᕕᓂᓪᓗ ᐱᒍᑦᔨᔨᐅᑦᓱᓂ.  ᓄᓇᕕᒻᒥ ᐃᓗᓯᓕᕆᕕᒻᒥ ᑲᑎᒪᔨᐅᖃᑕᐅᓯᒪᔪᖅ 
2009-ᒥᓂᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᓇᓱᖃᑎᒌᑦᑐᓄᑦ ᐃᓚᐅᓯᒪᑦᓱᓂᓗ, ᓂᐱᖃᕐᑎᓯᑦᓱᓂ 
ᓄᓇᕕᒻᒥ ᓵᖕᖓᔭᐅᒋᐊᖃᓕᕐᒪᑕ ᐃᓗᓯᓕᕆᓂᑎᒍᑦ ᐃᓄᓕᕆᓂᑎᒍᓪᓗ ᐃᓱᐃᓗᑕᐅᔪᑦ.   
 
’’ᐃᒡᓚᓱ ᐃᓄᑦᓯᐊᒍᓯᒪᕗᖅ ᐊᓕᐊᓇᕐᑑᓱᓂᓗ ᐊᓯᒥᓂᒃ ᑌᒪᖕᖓ ᐃᓱᒪᒋᔭᖃᕐᓱᓂ, ᐃᓘᓐᓀᓄᑦ 
ᑐᖕᖓᓇᕐᑑᓱᓂ ᑐᑭᓯᒪᑦᓱᓂ ᑭᖕᖒᒪᑦᓯᔪᖃᑐᐊᕐᒪᑦ ᐃᑉᐱᓂᐊᕈᑎᒋᔭᐅᔪᓂᓪᓗ ᑲᖐᓱᒍᐊᕐᑑᓱᓂ. 
ᐊᑦᔨᖃᕐᑑᔮᕐᓯᒪᖕᖏᑐᖅ ᐃᓅᒍᓐᓀᓂᖓᓗ ᓄᓇᕕᒻᒥᐅᓕᒫᑦᓯᐊᓂᒃ ᐊᑦᑐᐃᓱᓂ,” ᒥᓂ ᑯᔦ ᐅᖃᕐᑐᕕᓂᖅ, 
ᑲᒪᔨᒻᒪᕆ ᓄᓇᕕᒻᒥ ᐃᓗᓯᓕᕆᕕᒻᒥ. 
 
ᓄᓇᕕᒻᒥ ᐃᓗᓯᓕᕆᕕᒻᒥ ᑲᑎᒪᔩᑦ ᐃᓚᑦᓱᒍᓱᑉᐳᑦ ᐸᐅᔪᖏᒃᑯᓂᒃ ᐃᓚᒌᓕᒫᓂᒃ. ᐃᓱᒪᒋᕙᕗᑦ 
ᑐᒃᓯᐅᔨᑦᓱᒋᓪᓗ ᓄᓇᕐᖃᑎᖏᓪᓗ. 
 
ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᕗᑦ ᓄᐃᑕᐅᓯᒪᑦᓱᑎᒃ 1978-ᒥ 
ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᑎᒍᑦ. ᑲᒪᒋᔭᑦᓴᖃᕐᓱᑎᒃ ᑯᐯᓕᒫᑲᓵᒥᒃ 55 ᐃᑳᖓᔫᑉ ᑕᕐᕋᖓᓃᑦᑐᓂᒃ 
ᐱᕕᑦᓴᖃᕐᑎᓯᓂᕐᒧᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᓂᕐᓂᒃ ᓄᓇᖃᕐᑐᓂᒃ ᓄᓇᓕᓐᓂ ᖁᓕᓪᓗ ᓯᑕᒪᓪᓗᓂ. 

ᑐᓴᕐᑎᓯᔪᑦ: ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑲᑎᒪᔩᑦ 
  
 

ᑐᑭᓯᒋᐊᕐᑐᕕᑦᓴᖅ: ᑳᕈᓕᓐ ᑖᔅᑑ 
ᑐᓴᕋᑦᓴᓕᕆᔨ, ᓄᓇᕕᒻᒥ ᐃᓗᓯᓕᕆᕕᒻᒥ 
819 964-2222, ᐊᒡᓚᕕᖓ 293 

 
 


